
ТАҚРИЗ
ба рисолаи номзадии Назарзода Ҷумахон Шамс дар мавзӯи “Таърихи 

тиб ва тандурустй дар Ҷумҳурии Тоҷикистон дар замони истиқлолият” 
барои дарёфти дараҷаи илмии номзади илмҳои таърих аз рӯи ихтисоси 

07.00.10 - Таърихи илм ва техника (таърихи тиб)

Рисолаи Назарзода Ҷумахон Шамс дар мавзӯи “Таърихи тиб ва 

тандурустӣ дар Ҷумҳурии Тоҷикистон дар замони истиқлолият” ба яке аз 

масъалаҳои мубрами таърихи илм ва техника дар мисоли таърихи тиб ва 

тандурустӣ бахшида шудааст.

Бояд гуфт, ки ҳарчанд донишмандони кишвар аз қабили академик 

Ю.Б.Исҳоқӣ, профессорон Я.А.Раҳимов, Юсуф Нуралиев, Ҷаҳони Азонзод, 

дотсент Саидҷон Нодиров ва дигарон ба таърихи тиб ва тандурустии тоҷикон 

пажӯҳишоти арзандае ба нашр расонидаанд, вале гуфтан мумкин аст, ки 

таърихи қадимаю ғании тибби мо ҳанӯз камомӯхта ва аз баъзе лиҳоз тамоман 

ноомӯхта маҳсуб мегардад. Таҳқиқоти муҳаққиқони номрафта бештар 

тахассусӣ буда, аз мавқеи илми тиб дар соҳаҳои гуногуни тиббӣ амалӣ 

шудаанд.

Муҳаққиқ дараҷаи омӯзишу пажӯҳиши мавзӯъро васеъ таҳлил карда, 

собит намудааст, ки таърихи тиб ва тандурустӣ аз рӯи ихтисоси таърихи илм 

ва техника (07.00.10) дар хориҷи кишвар агарчандедар Федератсияи Русия ва 

Ҷумҳурии Молдова омӯхта шудаанд, аммо дар Ҷумҳурии Тоҷикистон аслан 

мавриди баррасӣ қарор нагирифтаанд. Аз ин рӯ, рисолаи диссертатсионии 

Назарзода Ҷ.Ш. яке аз пажӯҳишоти пионерии таърихи тиб ва тандурустӣ аз 

рӯи ихтисоси 07.00.10 ба шумор меравад.

Рисола аз ҷиҳати сохтор аз муқаддима, се бобу ҳафт параграф, хулоса, 

тавсия, феҳрасти адабиёт ва як замима иборат мебошад.

Дар муқаддима интихоби мавзӯъ, аҳамияту дараҷаи омӯзиш ва 

навоварии илмии он асоснок шуда, ҳадаф ва вазифаҳои таҳқиқ муайян 

гардида, аҳамияти илмию назариявӣ ва амалии кор, навгониҳо ва нуктаҳои 

ҳимояшавандаи таҳқиқотвозеҳ муайян карда шудааст. Инчунин дар 



муқаддима методи таҳқиқу марҳалаҳои омӯзиш ва ҳаҷму сохтори мавзӯъ 

инъикос ёфтааст.

Мубрамияти мавзӯъ дар бисёр ҷиҳат аз моҳияти таърихии таълим ва 

омӯзиши тиб барои инкишофи минбаъдаи он дар маҷмӯъ муайян карда 

мешавад, чунки воқеан масъалаҳои ахлоқии рафтори пизишкон ва 

муносибати онҳо бо беморон ба таърихи тиб алоқаманд мебошад.

Агарчанде такрори номи бобҳову фаслҳо зарурат надорад, аммо бояд 

иқрор шуд, ки дар замимаи диссертатсияи худ Назарзода Ҷ.Ш. номгӯи осори 

тиббии Абубакр Муҳаммад Закариёи Розиро дар таърихи илм аввалин 

маротиба ба чаҳор забон (арабӣ, тоҷикӣ, русӣ ва англисӣ) нишон додааст, ки 

барои муҳаққиқони гуногунзабони таърихи тиб судманд хоҳад буд.

Муаллиф бо назардоштиҳадаф, объект вамуҳтавои мавзӯъ фарзияи 

ҷолиби зеринро баррасӣ ва исбот кардааст, ки ба фикри мо, комилан дуруст 

аст:

Ташаккули таърихи тиб ва тандурустӣ дар муассисаҳои таълимию 

илмии Ҷумҳурии соҳибистиқлоли Тоҷикистон самараноктар мешавад, агар:

- таълими таърихи тиб барои донишҷӯёни муассисаҳои таҳсилоти олию 

миёнаи махсуси кишвар дар баробари дигар фанҳои тиббӣ ба назар 

гирифта шавад;

- дар доираи таърихи тибби ҷаҳонӣ ба саҳм ва нақши табибони классики 

форс-тоҷик ва табибони муосири Тоҷикистон диққати махсус дода 

шавад;

- барои омӯзиш ва пажӯҳиши таърихи тиб ва тандурустӣ ба донишҷӯёну 

унвонҷӯёни муассисаҳои таълимӣ ва илмӣ-таҳқиқотии кишвар 

шароити мусоид фароҳам оварда шавад.

Барои ноил шудан ба мақсади гузошташуда ва фарзияҳои 

пешниҳодшуда татбиқи аҳамияти назариявӣ ва махсусан амалии 

диссертатсия муҳим аст.

Натиҷаҳои ҳосилшуда метавонанд дар инкишофи таърихи тиб ва 

тандурусти нақши муҳимро иҷро намояд.



Дар соҳаи тиб ва тандурустӣ дар замони истиқлолияти кишвар воқеан 

теъдоди муассисаҳои тиббӣ афзун шуда, донишмандони соҳаи тиб натанҳо 

ба тарҷумаи тоҷикии осори тиббии ниёгон даст задаанд, балки ба таълифу 

таснифи луғатномаҳо ва фарҳангҳои тиббӣ ба забони тоҷикӣ саҳми арзанда 

гузоштанд. Дар тӯли камтар аз 30 соли истиқлолияти Ҷумҳурии Тоҷикистон 

дастовардҳои соҳаи тиб ва тандурустии кишварро дар муқоиса бо солҳои 

замони шӯравӣ, ки бештар аз ду маротиба арзи ҳастӣ дошт, бобарор ва 

бомуваффақият арзёбӣ кардан ҷоиз аст.

Натиҷаи таҳқиқоти диссертант дар қатори маҷаллаҳову маҷмӯаҳо, ки 12 

ададро ташкил медиҳанд,инъикос ёфтааст. Аз он ҷумла, 7 номгӯй дар 

нашрияҳои тақризшавандаи Комиссияи олии аттестатсионии назди 

Президенти Ҷумҳурии Тоҷикистонва КОА ФР ба нашр расидааст, ки 

эътирофи ӯро ҳамчун мутахассиси соҳаи таърихи илм (таърихи тиб)нишон 

медиҳад.

Ман итминони комил дорам, ки рисолаи ба ҳимоя пешниҳодкардаи 

Назарзода Ҷ.Ш. ин оғози таҳқиқоти ҷиддии ӯ андар ҷодаи доманадори 

таърихи илм ва хусусан таърихи тиб ва тандурустӣ ба шумор меравад ва ӯ 

метавонад дар оянда пажӯҳишоти худро идома дода, ба муваффақиятҳои нав 

комёб гардад.

Рисола ҷавобгӯи талаботи КОА ҶТ барои дарёфти дараҷаи илмии 

номзади илмҳои таърих аз рӯйи ихтисоси 07.00.10 - таърихи илм ва техника 

(таърихи тиб) ба шумор меравад.

Автореферат комилан инъикоскунандаи^мдзмуну^^шгндарщд, ва 
муҳтавои диссертатсия мебошад.

